
Mensch han ich ne Schädel, wat wor dat för en Naach
Wat hätt dat lecker Mädche nur met mir jemaat
Kabänes, es nix för dä Jung

Ich söke ming Klamotte, verdammp wo sin ming Flocke
Pralinche op'm Kisse, jetz plog mich mie Jewisse
Wo bin ich? Ja wo es denn dä Jung?
Ich saach mir: "Nie mehr Alkohol"

Refrain:
Hey, wat häss du bloß met mir jemaat
Mich hätt dä Düvvel anjelaach
Ich han de Nas von dir jetz voll
Ich dunn et nie mieh widder, bes zom nächste Mol
Padapapapapapa (4x)

Jetz stonn ich nur met'm Handdoch fröh morjens op d'r Stroß
Do kütt och schon ne Schutzmann, ja was ist hier denn los
Ich friere, zo kalt för dä Jung

Hä es och noch su fründlich un braht mich bes zor Düür
Schatz es ist nicht wie es aussieht, ich kann dir das erklär'n
Do knallt et, zo spät för dä Jung
Ich saach mir: "Nie mehr Alkohol"

Refrain:
Hey, wat häss du bloß met mir jemaat ...

